
SANOATNI RIVOJLANTIRISHNING 
MEXANIZMLARI TURLARI VA OLIMLARNING 
YONDASHUVLARI
Ne’matov Shoxruxbek Ma’murjon o‘g‘li
TDIU, Iqtisodiyot nazariyasi kafedrasi o‘qituvchisi
Email: sh.nematov@tsue.uz

Annotatsiya: Ushbu maqolada sanoat tarmog‘ining mexanizmlari va olimlarning yondashuvlari batafsil yoritib berilgan. 
O‘zbekiston Respublikasi iqtisodiyotida sanoat tarmog‘ining axamiyati, sanoatni rivojlantirishni mexanizmlari turlari, 
iqtisodiy mexanizmlarning ko‘rsatkichlari tahlili amalga oshirilgan. Shuningdek sanoatni rivojlantirish mexanizmlari turlari 
va olimlarning izlanishlarini inobatga ologan holda iqtisodiyotni yanada oshirish bo‘yicha ilmiy asoslangan takliflar ishlab 
chiqilgan.

Kalit soʻzlar: sanoat, sanoat tarmog‘i, sanoat salohiyati, sanoatni rivojlantirish mexanizmlari, sanoat korxonalari 
samaradorligi, iqtisodiy rivojlanish, sanoat ishlab chiqarish, iqtisodiy o‘sish.

Abstract: This article analyzes the role and significance of the industrial sector in the economy of the Republic of 
Uzbekistan. It examines the types of industrial development mechanisms, evaluation methods based on economic 
indicators, and their impact on efficiency. The article also reviews scientific approaches by researchers and presents well-
founded proposals to enhance industrial potential.

Key words: industry, industrial sector, industrial potential, development mechanisms, enterprise efficiency, economic 
development, industrial production, economic growth.

Аннотация: В статье проанализировано значение промышленного сектора в экономике Республики Узбекистан. 
Рассмотрены виды механизмов развития промышленности, методы оценки на основе экономических показателей 
и их влияние на эффективность. Также проанализированы научные подходы учёных и разработаны обоснованные 
предложения по повышению промышленного потенциала.

Ключевые слова: промышленность, промышленный сектор, промышленный потенциал, механизмы развития, 
эффективность предприятий, экономическое развитие, промышленное производство, экономический рост.

K I R I S H
Butun dunyoda sanoatni rivojlantirish sharoitida yuqori sifatga ega bo‘lgan sanoat mahsulotlari ishlab 

chiqarishda yangi va insonlar uchun foydali bo‘lgan mexanizmlarni yaratish, mavjudlarini yanada takomillashtirish 
borasida kunu-tun ilmiy izlanishlar muttasil ravishda izchil davom ettirilmoqda, xar bir davlat xohimyati o‘zida 
mavjud imkoniyatdan yuqori darajada foydalanish, iqtisodiy resurslarini chuqur tahlil qilish, uning rivojlanishiga 
ta’sir qiluvchi mexanizmlarni iqtisodiy baholash, ushbu mexanizmlarni takomillashtirish, makroiqtisodiy 
prognozlash shuningdek sanoat tarmog‘ini rivojlantirish uchun rivojlangan davlatlar mexanizmlaridan 
foydalanish, ilmiy usullarga tayanishni dunyodagi iqtisodiy vaziyat xam ko‘rsatib turibdi.

O‘zbekiston Respublikasi axolisining iqtisodiy tomondan tezlik bilan rivojlanishida sanoat tarmog‘i va 
uning mexanizmlari katta ro‘l o‘ynaydi. 2025-yil  1-iyul xolatiga respublikamizda jami korxonalar soni 16685 
tani tashkil etgan bo‘lsa ulardan 12561 tasi xorijiy korxonalar xissasiga to‘g‘ri kelmoqda va o‘z faoliyatini 
olib bormoqda, bundan sezishimiz mumkinki ko‘plab rivojlangan davlatlar uchun O‘zbekiston Respublikasi 
o‘z sarmoyasini kiritishning eng ishonchli samarador va foydali ekanligini ko‘rsatib turibdi. 2025-yil iyul oyi 
xolatiga korxonalarning eng yuqori qismi 36,2 foiz bilan savdo sohasiga tog’ri kelayotgan bo‘lsa undan keyingi 
o‘rinda sanoat va kuchli uchlikni qurilish sohasi egalladi. Sanoat sohasiga to‘g‘ri keluvchi korxolar soni 3450 
ta bilan umumiy korxonalar sni bo‘yicha olganda 20,7 foizni egallamoqda. YAIMda sanoat mahsulotlarining 
qo‘shilgan qiymati 26,7 foizni va uning qo‘shimcha o‘sishida eng yuqori ulush 1,4 foiz aynan sanoat hissasiga 
to‘g‘ri kelmoqda, sanoatga qurilishni qo‘shgan holda esa ushbu ko‘rsatkichlar mos ravishda 33,4 va 2,7 foizni 
tashkil etadi [12]. Shu boisdan, Respublikada keyingi yillarda sanoat mexanizmlaridan samarali foydalanish va 
yanada rivojlantirish, sanoat ishlab chiqarishni atrof muxitga va aholiga ziyon yetkazmagan xolda rivojlantirish 
va jarayonlarni raqamlashtirish, investitsion jozibadorlikni yanada oshirish, mavjud ta’biiy boyliklardan samarali 

foydalanish asosida iqtisodiyotni barqaror rivojlantirish hamda aholining turmush darajasini ko‘tarish, axolining 
ish bilan bandliligini ta’minlash bo‘yicha keng qamrovli islohotlar amalga oshirilmoqda. 

“O‘zbekiston – 2030” Strategiyasida [1] eksport hajmini ikki barobarga oshirish, texnologik sanoat 
mahsulotlari ulushini 32 foizga yetkazish hamda milliy sanoatning jahon bozoridagi raqobatbardoshligini 
oshirish” kabi muhim vazifalar belgilab berilgan. 

Mazkur vazifalarning samarali ijrosini ta’minlash maqsadida mamlakatimizda mavjud sanoat mexanizmlarini 
chuqur o‘rganish, ulardan samarali foydalanish va yanada barqaror rivojlangan davlatlar tajribasini O‘zbekiston 
Respublikasiga olib kelish , sanoat mexanizmlarini rivojlanishiga salbiy ta’sir ko‘rsatuvchi sabablarni tanlash 
va holatini iqtisodiy jihatdan baholash hamda kelajakdagi prognoz ko‘rsatkichlarini ishlab chiqish orqali ilmiy 
asoslangan taklif va amaliy tavsiyalar ishlab chiqishni talab etilmoqda. Bu esa mazkur tadqiqot mavzusining 
dolzarbligini ifodalaydi. 

M A V Z U G A  O I D  A D A B I Y O T L A R  T A H L I L I 
Sanoatni rivojlantirishning mexanizmlari turlari bularga davlat tomonidan korxonalarni qo‘llab quvvatlanishi 

yani davlat o‘z fuqorolariga yoki investorlarga imtiyozli kreditlar berish yoki saliqlardan ozod qilishi, subsidiyalarni 
berishini, yangi texnologiyalarni sanoat ishlab chiqarish tarmo‘g‘iga kiritish, tashqi investitsiyalar jalb qilish, 
kichik va o‘rta korxonalarni rivojlantirish, sanoat zonalarini va klasterlar yaratish, eksport xajmini oshirishga 
yo‘naltirish va kadrlarni tayyorlash kabi mexanizmlari mavjud. Mamalakatning iqtisodiy barqarorligini baholashda 
mexanizmlar va ulardan foydalanishni rivojlantirish muhim ahamiyat kasb etadi.

Ta’kidlash lozimki, Sanoatni rivojlantirish mexanizmlari — bu iqtisodiyotni modernizatsiya qilish, ishlab 
chiqarish samaradorligini oshirish va xalqaro raqobatbardoshlikni ta’minlashga qaratilgan chora-tadbirlar 
yig‘indisidir. [2].

Odatda, davlatlar ijtimoiy-iqtisodiy rivojlanishini baholash g‘oyasi barqaror rivojlanish konsepsiyasiga 
asoslanadi. Unga ko‘ra, iqtisodiy faoliyatning asosiy maqsadi ishlab chiqarishni ko‘paytirish emas, balki atrof-
muhitni muhofaza va himoya qilish asnosida aholi turmush darajasini yaxshilashni ta’minlashdan iborat bo‘lishi 
kerak [3].

Sanoat sohasini rivojlantirishning dolzarbligi va iqtisodiyotni takomillashtirishda tutgan o‘rnining nihoyat 
darajada zarurligi bilan doimiy ravishda tadqiqotchi olimlarning diqqat markazida bo‘lgan. Ushbu masala 
mavzu yuzasidan xorijlik olimlardan Y.Rodionov, R.S.Porter, D. Deveryuks, B.Roberts, R.N. Nureyevlar ilmiy 
yangiliklar yaratgan bo‘lsalar, mahalliy olimlardan Y.A.Abdullayev, A.Abduhamidov, U.Muxitdinov, A.A.Ortiqov, 
X.Ishbutayeva, Sh.Nizomova, E.X.Maxmudov, M.Isoqovlar bir qator ilmiy tadqiqotlar olib borishga erishgan. 
Xususan, A.Artikov “O‘zbekistonda sanoatni rivojlantirishning qator imkoniyatlari, geografik va iqtisodiy 
omillari”ga [4]. 

M.P.Narziqulov “Sanoatni rivojlanish strategiyasini ishlab chiqish jarayonida asosiy e’tibor tarkibiy 
o‘zgarishlarga qaratilganligi”ga [5], E.X. Maxmudov “Sanoat tarmoqlari rivojlanishiga sharoit yaratishning 
strategik yo‘nalishlari birinchi navbatda budjet, soliq, pul kredit, narx va valyuta siyosati kabi vositalarni qamrab 
olgan qulay makroiqtisodiy muhitni yaratish”ga [6] bog‘liqliklariga alohida to‘xtalib o‘tishgan.

Sanoatni rivojlantirishning mexanizmlarining tarkibiy qismini: Imtiyozli kredit, soliqdan ozod qilish, 
subsidiyalar, eski uskunalarni almashtirish, avtomatlashtirish, chet eldan pul va tajriba keltirish, mahalliy ishlab 
chiqaruvchilarni qo‘llab-quvvatlash, investitsion rag‘batlar kabi ko‘rsatkich va mezonlar asosida ifodalash 
hamda baholash mumkin.

Demak, sanoatni rivojlantirishning mexanizmlari, foydaliligi, tizim iqtisodiy salohiyatini rivojlantiruvchi, 
innovatsion o‘zgarishlar va uning asosiy afzalligi hisoblangan zamonaviy fan-texnika yutuqlaridan foydalanish, 
faoliyat ko‘rsatadigan bozorlarni o‘stirishga qaratilgan rivojlanish strategiyalarini, mexanizmlarini ishlab chiqish 
hamda uni joriy etish sanoat tarmog‘i iqtisodiyotini oshirishga xizmat qiladi. 

T A D Q I Q O T  M E T O D O L O G I YA S I
Ushbu maqolada mavzu bo‘yicha olimlar tadqiqotlari o‘rganilgan. Amaliy tahlillarda rasmiy statistik 

ma’lumotlar hamda statistik kuzatish, taqqoslama tahlil, sintez, mantiqiy fikrlash statistik jadval va grafik, 
solishtirma tahlil kabi usullardan foydalanilgan. 

T A H L I L  V A  N A T I J A L A R
Statistik ma’lumotlarga ko‘ra, 2024-yilda Respublikada faoliyat yuritayotgan korxonalarning soni 55,6 

mingtaga yetgan ulardan 10,7 mingtasi umumiy korxonalar sonining 19,2% Toshkent shaxriga, 6,2 mingtasi 
11,2% Toshkent viloyatiga, 5,6 mingtasi 10,1%, Farg‘ona viloyatida,  4,7 mingtasi 8,5%, Samarqand viloyatiga, 
4,4 mingtasi 7,8% Andijon viloyatiga tog‘ri kelmoqda.

1-jadval. Respublikada faoliyat ko‘rsatayotgan va yangi tashkil etilgan sanoat korxonalari viloyatlar kesimida1. 

Viloyatlar kesimida Faoliyat 
yuritayotgan 

Yangi tashkil 
etilgan

Yangi tashkil etilgan korxonalar soni umumiy 
korxonalar soniga nisbatan foizda

Sanoat Korxonalar soni, jami 55646 12938 23,3%
Toshkent shaxar 10710 1515 14,1%
Xorazm viloyati 3379 1500 44,4%
Farg‘ona viloyati 5615 1242 22,1%
Toshkent viloyati 6247 1229 19,7%
Surxondaryo viloyati 2939 1049 35,7%
Samarqand viloyati 4733 1006 21,3%
Jizzax viloyati 2046 932 45,6%
Andijon viloyati 4355 904 20,8%
Buxoro viloyati 3110 790 25,4%
Namangan viloyati 3890 734 18,9%
Qashqadaryo viloyati 2771 707 25,5%
Qoraqalpog‘iston Respublikasi 2446 545 22,3%
Navoiy viloyati 2349 522 22,2%
Sirdaryo viloyati 1056 263 24,9%

 
Tahlillarga ko‘ra, yangi tashkil etilgan korxonalarning eng ko‘p ulushga ega bo‘lgan viloyat Jizzax viloyati 

hisobiga qayd etilgan yani viloyatdagi jami korxonalar soni 2046 tani tashkil etadi ulardan 932 ta korxona 
yangi tashkil etilgan va ushbu ko‘rsatkich 45,6 foizga ega yuqorida keltirilgan raqamlardan anglash mumkinki 
ushbu viloyatda prezidentimizning tashabbuslari doirasida ko‘plab ishlar amalga oshirilgan va axolining 
ko‘pchiligi sanoat korxonalari ochishgan, keyingi o‘rinlarda Xorazm viloyati egalladi viloyatda mavjud 3379 ta 
korxonaning1500 tasi 44,4 % bilan yangi tashkil etilgan korxonalar xissasiga to‘g‘ri kelmoqda, kuchli uchlikga 
Surxondaryo viloyati ega bo‘ldi, viloyatda mavjud 2939 ta sanoat korxonasining 1049 ta 35,7 foizi yangi tashkil 
etilgan korxonalar hissasiga to‘g‘ri kelmoqda. O‘zbekiston Respublikasida umumiy sanoat korxonalar soni 
55646 tani tashkil etgan bo‘lsa ulardan 12938 ta korxona yangi tashkil etilgan bu ko‘rsatkich umumiy korxonalar 
sonining 23,3 foizga teng bo‘lmoqda ushbu raqamlar kelgusi yillarda O‘zbekiston Respublikasi  aholising 
farovonligiga va yashash sharoitini bir necha bor rivojlanishiga xizmat qilmasdan qolmaydi.

1-rasm. 2024-yil xolatiga O‘zbekiston Respublikada faoliyat ko‘rsatayotgan va yangi tashkil etilgan sanoat 
korxonalari viloyatlar kesimida2

1	  O‘zbekiston Respublikasi Prezidenti huzuridagi Statistika agentligi maʼlumotlari.
2	  O‘zbekiston Respublikasi Prezidenti huzuridagi Statistika agentligi maʼlumotlari. 53 bet

2022-yil yanvar oyida mamlakatda 91152 ta faoliyat yuritgan bo‘lsa, 2023-yil yanvar oyida 98805 ta korxona 
faoliyat yuritgan, 2024-yil yanvar oyida 69444 ta, 2025-yil yanvar oyida 55646 ta korxona faoliyat yuritgan. 
2022-yilga nisbatan 2023-yilda Resbuplikamizda faoliyat yuritayotgan korxonalar soni 7653 taga oshgan, 
2024-yilning xuddi shu davriga kelib esa 29361 taga kamaygan, 2025-yilning yanvar oyiga kelib respublikada 
55646 ta korxona faoliyat yuritayotgan bo‘lsa 2024-yilning yanvar oyiga nisbatan 13798 kamayish qayd 
etilgan . O‘zbekiston Respublikasida faoliyat yuritayotgan korxonalarning oxirgi ikki yil davomidagi kamayishini 
tahlil qilinganda kamayishga sabab bo‘luvchi asosiy omil sog‘lom raqobat ekanligi va iqtisodiyotda odatiy xol 
ekanligini anglashimiz mumkin. Butun dunyoda bo‘lgani kabi O‘zbekiston Respublikasida xam pandemiya 
davrida davlat hokimyati tomonidan tadbirkorlikni rivojlantirish, sanoat korxonalari o‘sishi uchun bir qancha 
subsidiya, ssuda, soliq imtiyozlari kabi moddiy yordamlar berilgan bu esa mos ravishda axolining tadbirkorlik 
bilan mashg‘ul bo‘lishi uchun keng yo‘l ochgan, oradan 2 yil vaqt o‘tganidan keyin ushbu soliq imtiyozlari o‘z 
xoliga qaytgani ta’siridan faoliyatida kamchiligi va muammosi yuqori bo‘lgan korxonalar faoliyatini yakunlashni 
bozor iqtisodiyoti ta’lab etdi.

2023-yilda sanoat mahsuloti hajmi 655821,9 mlrd. so‘mni tashkil etgan. Shundan, 55240,5 mlrd. so‘m 
tog‘-kon sanoati va ochiq konlarni ishlash sanoati, 553333,4 mlrd. so‘m ishlab chiqaradigan sanoati, 44247,7 
mlrd. so‘m elektr, gaz, bug‘ bilan ta’minlash va havoni konditsiyalash sanoati hamda 3000,3 mlrd. so‘m suv 
bilan ta’minlash; kanalizatsiya tizimi, chiqindilarni yig‘ish va utilizatsiya qilish sanoati hissasiga to‘g‘ri keladi.

Sanoat tarmog‘ining eng muhim tarkibiy qismi bu – ishlab chiqaradigan sanoat bo‘lib, u 24 turdan ko‘proq 
ishlab chiqarish faoliyatlarini o‘zida mujassam etgan. 

Respublikada aholi jon boshiga ishlab chiqarilgan sanoat mahsuloti 15520,2 ming so‘mni tashkil etadi. 
Jumladan, aholi jon boshiga ishlab chiqarilgan sanoat mahsuloti Qoraqalpog‘iston Respublikasida 8981,4 ming 
so‘m, Andijonda 16529,9 ming so‘m, Buxoroda 13647,2 ming so‘m, Jizzaxda 7812,5 ming so‘m, Qashqadaryoda 
6566,7 ming so‘m, Navoiyda 80786,1 ming so‘m, Namanganda 6112,9 ming so‘m, Samarqandda 7163,2 ming 
so‘m, Surxondaryoda 2605,5 ming so‘m, Sirdaryoda 13532,3 ming so‘m, Toshkentda 31664,5 ming so‘m, 
Farg‘onada 7698,4 ming so‘m, Xorazmda 9439,5 ming so‘m, Toshkent shahrida 37398,7 ming so‘mga to‘g‘ri 
keladi (2-rasm).

2-rasm. Aholi jon boshiga ishlab chiqarilgan sanoat mahsuloti3, ming so‘m

Umumiy olganda sanoat tarmog‘i mexanizmlarini rivojlantirish axolining turmush faoliyatida yuqori 
daromadga erishishiga olib keladi. Natijada, axolining yuqori daraomadga ega bo‘lishini to‘g‘ridan to‘g‘ri 
mamalakatning iqtisodiy saloxiyatini oshioshiga xizmat qiladi.

Zero, har qanday davlatni rivojlanishida sanoat tarmog‘i mexanizmlarini rivojlantirish ishlab chiqarishda 
texnologiyalarni, energiyani va axborot resursini, insonlar mehnatini va boshqa barcha sohalarni jadallik bilan 
rivojlanishiga xizmat qiladi. Shu bois, sanoat tarmog‘i mexanizmlarini rivojlantirish sanoat korxonalarning xamda 
xar bir mamlakatning ajralmas belgisi sifatida ko‘rish mumkin.

- ishlab chiqarish darajasining 1 foizga o‘sishi uchun tegishli resurslar ulushining o‘zgarishi aniqlanib, 
resurslar tarkibini qayta taqsimlash belgilanadi;

Hududiy sanoat tarmoqlari mexanizmlarini yuqori iqtisodiy salohiyatga erishishi ayni vaqtda rivojlanishning 
asosiy sabablaridan biri hisoblanadi. 

V.N.Shukov fikricha, muhimi mahsulot hajmi, sifati yoki raqobatbardoshligi emas, balki, kelgusida uzoq 
muddat samarali faoliyat yuritadigan iqtisodiy tizimni yaratish lozim. Shuningdek, yuqori iqtisodiy samaradorlikka 

3	  O‘zbekiston Respublikasi Prezidenti huzuridagi Statistika agentligi maʼlumotlari asosida tuzilgan.

erishish va sanoat ishlab chiqarishni rivojlantirish uchun avvalo, moddiy-texnik bazaning ahamiyati yuqori 
o‘rinda bo‘lishi kerak [7]. 

Xorij tajribalarga ko‘ra, jahon bozorida raqobat ustunligiga erishish va boshqaruv sanoat tarmoqlari 
mexanizmlaridan keng foydalanish xususan, energetika, yoqilg‘i, kimyo va neft-kimyo, qurilish materiallari ishlab 
chiqarish, to‘qimachilik sanoati, oziq-ovqat, farmatsevtika va boshqa sanoat tarmoqlarini rivojlantirish hamda 
raqobatdoshligini oshirishga qaratilgan kompleks chora-tadbirlarni amalga oshirish maqsadga muvofiqdir.

Fikrimizcha, yuqori iqtisodiy mexanizmlarni rivojlantirishda mavjud resurslardan oqilona foydalanish 
asosida ishlab chiqarishni rivojlanishiga sabab bo‘ladi. 

X U L O S A  V A  T A K L I F L A R
Sanoat tarmog‘i iqtisodiy tomondan rivojlanishida turli xildagi mexanizmlardan foydalanish , axolining 

farovonligiga bevosita o‘z ta’sirini o‘tkazadi va mamalakatning iqtisodiyoti o‘sishiga mustahkamlanishiga, ishlab 
chiqarishning rivojlanishiga zamin yaratadi. Shu bois, sanoatni yanada barqaror rivojlanishi uchun quyidagilarni 
hisobga olish maqsadga muvofiq bo‘ladi:

- investitsion mexanizmlarni ko‘proq mahalliy texnologiyalarga ishlab chiqishga jalb qilish, zamonaviy 
axborot- kommunikatsiya texnologiyalarini joriy etish hisobiga mahsulotlar raqobatbardoshligini oshirish;

- institutsional mexanizmlar bo‘yicha sanoatni qo‘llab-quvvatlovchi davlat dasturlarini ishlab chiqish va 
mavjudlarini takomillashtirish;

- kichik biznes subektlari ishlab chiqarish faoliyatini har tomonlama qo‘llab-quvvatlash moliyaviy 
mexanizmlarni jalb qilishni imtiyozli kredit va grandlarni olish bo‘yicha rag‘batlantirish va boshqalar.

-kadrlar mexanizmiga aloxida e’tibor qaratish talaba yoshlarni boshlang‘ich kurslardanoq iqtisodiy 
jarayonlarga qiziqishini orttirish orqali o‘qish jarayonini amaliyot bilan usluksiz bog‘lash

Ma’lumki, iqtisodiyotni rivojlantirishga barcha turdagi mexanzimlardan keng foydalanish, rivojlantirish kerak 
bo‘ladi. Bundan kelib chiqadiki, sanoat tarmoqlari iqtisodiy mexanzimlariga qanchalik ko‘p e’tibor qaratsak va 
uni qo‘llasak iqtisodiy barqarorlikga va rivojlanishga erishamiz. Shuningdek, sanoat mahsulotlari hajmi o‘sishi 
va tannarx pasayishi samaradorlik oshishiga olib keladi.  

